
 

 

 

Borgarráð 
 

Reykjavík, 8. desember 2025 
USK25120111 

 
 
 
Rafstöðvarvegur 7-9, Hitt húsið, leiga 
 
Óskað er eftir að borgarráð samþykki meðfylgjandi viðauka við leigusamning um 
Rafstöðvarveg 7-9 fyrir Hitt húsið. 
 
 
Greinargerð 
Reykjavíkurborg tók á leigu húsnæði undir starfsemi Hins hússins árið 2015 og hefur 
rekið starfsemi í húsinu síðan. Með viðauka þessum er núgildandi leigusamningur 
framlengdur til 1. júní 2041 eða til sama tíma og leigusamningur um leikskóla á sömu lóð 
enda er gert ráð fyrir að um einhverja samnýtingu verði að ræða.  
Við samning bætist við forkaupsréttur Reykjavíkurborgar á húsnæðinu. 
 
 
 
 
 
 
 
 
 

Virðingarfyllst, 
Ragnheiður Sigvaldadóttir 

Umhverfis- og skipulagssvið 
 
 

Hjálagt: 
Viðauki við leigusamning dags. 1. desember 2025 
Núgildandi leigusamningur ásamt viðaukum 

 
 



 

 

VIÐAUKI  
VIÐ LEIGUSAMNING UM ATVINNUHÚSNÆÐI 

 

Neðangreindir aðilar hafa þann 27. maí 2025 gert með sér eftirfarandi viðauka við 
húsaleigusamning um atvinnuhúsnæði („samningurinn“): 

Rafklettur ehf., kt. 450917-2300, Eyjarslóð 1, 101 Reykjavík („leigusali“) og 

Reykjavíkurborg, kt. 530269-7609, vegna Reykjavíkurborgar – eignasjóður, kt. 
570480-0149  („leigutaki“). 

1 SKILGREINING ÞESS LEIGÐA 

1.1 Aðilar vísa til leigusamnings þeirra dags. 15. október 2018 vegna leigu á 
skrifstofu- og þjónustuhúsnæði á Rafstöðvarvegi 7 og 9 í Reykjavík. 

1.2 Hið leigða er samtals um 2.240 m2, allt rými með fastanúmer 228-2521 að 
Rafstöðvarvegi 7 (1.510 m2) og rými með fastanúmer F204-4091 á 1. og 2. 
hæð (730 m2) að Rafstöðvarvegi 9 og með tilheyrandi hlutdeild í sameign 
og lóðarréttindum eignanna.  

2 FRAMLENGING LEIGUTÍMA   

2.1 Aðilar koma sér saman um að leigutími samnings verði framlengdur til 1. júlí 
2041.  

2.2 Í samræmi við þetta breytist ákvæði 2. gr. í samningnum og orðast svo: 

Leigusamningur þessi er tímabundinn og telst leigutíminn hafinn frá afhendingardegi 
og lýkur þann 1. júlí 2041.  

Haldi leigutaki áfram afnotum sínum í átta vikur eftir lok gildistímans og krefjist 
leigusali ekki rýmingar á eigninni á sama tímabili, telst vera kominn á ótímabundinn 
leigusamningur með þeim sömu skilmálum og greinir í þessum samningi að því 
undanskildu að hvorum samningsaðila er þá heimil uppsögn samnings með 24 
mánaða fyrirvara. 

 

Á leigutíma er samningur þessi óuppsegjanlegur báðum aðilum að 
undanskildum skilmálum hér að ofan.“  

3 ANNAÐ 

3.1 Leigutaki skal njóta forkaupsréttar að hinu leigða, komi til þess að leigusali 
hyggist selja eignina á leigutímanum.  

Forkaupsréttur á ekki við ef að eignin er seld milli tengdra aðila. 

Leigusali skuldbindur sig til að tilkynna leigutaka skriflega um fyrirhugaða 
sölu og skilmála hennar, þ.m.t. söluverð og aðra meginforsendur. Leigutaki 
skal hafa 30 daga frest frá móttöku slíkrar tilkynningar til að ákveða hvort 
hann hyggst neyta forkaupsréttarins. Forkaupsrétturinn skal miðast við þau 
kjör sem öðrum hugsanlegum kaupanda bjóðast.    

3.2 Önnur ákvæði samningsins halda gildi sínu óbreytt, nema annað sé kveðið á 



 

2 

 

um í viðauka þessum. 

3.3 Viðauki þessi telst órjúfanlegur hluti samningsins og skal honum þinglýst 
eftir atvikum, ásamt frumriti samningsins, sé þess þörf.  

 

Öllu framangreindu til staðfestingar undirrita aðilar samning þennan með rafrænum 
hætti í samræmi við lög nr. 55/2019 um rafræna auðkenningu og traustþjónustu fyrir 
rafræn viðskipti.  

 

Reykjavík, 1 des 2025 

F.h. leigutaka     F.h. leigusala 

F.h. Reykjavíkurborgar með fyrirvara F.h. Rafkletts ehf. 
um samþykki borgarráðs               

